EFIETS ECONOMICS E OCUPAZIONAI
DES LECS DI TUTELE DE LENGHE FURLANE:
IL CAS DE SERLING SOC. COOP.

SERVIZIS

LINGUISTICS

SERLING

1. Nassite e finalitats

La SERLING soc. coop. € je nassude tal 2001.

E je une cooperative di servizis linguistics (dal acronim di chestis dos peraulis al ven f0r il
non) dade dongje, tra chés altris resons, par stabilizd la posizion professional di operadérs
linguistics che a lavoravin sul furlan za di agns e che, cundut che a cjatassin diviersis ocasions di
lavor, ancje cun continuitat, no vevin garantide une stabilitat di nissune struture.

| fondad6rs in part si cognossevin za pe militance tal ambient furlanist, in part si son
cognossQts miér tai cors par tradutors organizats dal OLF e de Universitat dal Fridl, in part a vevin
lavorat ancje insiemi par cualchi progjet, massime fasint riferiment a Informazion Furlane e al
Centri Fridl Lenghe 2000.

La formule de cooperative e a peremtQt di tacé la ativitat cence masse spesis e di fa cressi
in maniere gradudl la professionalitat dai socis e la capacitat operative de SERLING stesse.

La SERLING no a mai vt nissun finanziament public: dut il so belang al sta su sul lavor di
dipendents e di colaboradors che al sodisfe lis domandis dai clients, che pe plui part a disponin dai
fonts metdts a disposizion des lecs di tutele.

2. Sintesi di storie economiche de SERLING

An 2001 2002 2003 2004 2005 2006
n. faturis - 24 15 23 40 70
faturat net - € 26.436,52 € 28.810,83 € 51.945,64 €96.814,91 | €100.149,30
ocupazion prest. prest. prest. prest. prest. prest.
ocasionals ocasionals; ocasionals; ocasionals; ocasionals; ocasionals;
colab. colab. colab. colab. colab.
coordenadis; | coordenadis; | coordenadis; | coordenadis; | coordenadis;
2 dipendents | 3 dipendents | 3 dipendents

In principi no je la SERLING che e a puartat lavér ai socis, ma ben i socis che a an fat
passa pe SERLING i lavors che ur vignivin propondts a titul personal di divers clients che a vevin
za v(t cualchi esperience di colaborazion prime.

Tal 2001 il faturat al € stat bas e il belan¢ al a vt un picul passif, previoddt za prime par vie
dai coscj di inviament de ativitat.

Tal 2002 il faturat net al é stat di € 26.436,52, cuntun total di 24 faturis, che par un tierg si
puedin rifer? a lavors fats I'an prime, ancjemo in chest an no jere tant la cooperative a furni lavor ai
socis, si ben il contrari, si scuen noté par altri che un 40% bondant al derivave di servizis par un sol
client, il CFL2000: ta chest an al e stat za pussibil vierzi lis primis colaborazions, invezit des
prestazions ocasionals.

Tal 2003 il faturat net al & cressit a € 28.810,83, ancje se il numar di faturis al & calat (15):
in chest an i servizis pal CFL2000 a an vat un pés ancjemo plui grant, cuvierzint fintremai il 65% de
jentrade nete. Lis colaborazions a son stadis confermadis ma ancjemo nol jere pussibil cjapa
dipendents. Tal 2003 al e ancje suced(t un fat fondamental: e je la cooperative che e a tacat a
atrai cetant lavor di sparti tra i socis lavoradors.

Tal 2004 il numar di faturis al e tornat a cressi (23 a fin dal an) e soredut il faturat net al &
cressdt di un 40% bondant, rivant a € 51.945,64. A son stats fondamentai grues apalts par
traduzions cu la Provincie di Udin e cul Comun di Udin, e diviers apalts minérs che a an judat a




ecuilibra il complés de clientele: par esempli la jentrade derivade dal CFL2000 si & sbassade sot
dal 30% dal total. A metat dal an si veve za notat che il volum di afars al permeteve di cjapa un
dipendent e adireture te sierade si € viod(t che I'impegn di rispuindi aes dibisugnis dai clients al
domandave un altri lavoradér fis, in plui des colaborazions.

Tal 2005 il faturat al & cress(t in maniere esponenzial, € 96.814,91 cun 40 faturis. A son
stats conferméts ducj i rapuarts cui clients principai ancje la plui part di chei di clients che a
furnissin lavérs picui a nivel economic, ma impuartants a nivel social e di politiche linguistiche, a
son stats cjatats ancje une vore di clients gndfs, tra chei ancje lis Aziendis Sanitariis e la Provincie
di Gurize. A metat dal an si e viod(t che e coventave par fuarce une altre persone che e lavoras
cun contrat dipendent e e je stade cjapade a vore une lavoradore che e jere restade libare par vie
de precarietat dai contrats di sportel linguistic. Tal 2005 si rive pardabon a une cierte maturitat par
vie che lis jentradis aromai a son ben distribuidis: ancje la ipotesi de mancance di un client o di plui
clients tal an dopo no pues plui fa previodi un cél masse fuart des jentradis e si pues taca a
planificA cun plui precision la ativitat de cooperative. In plui dai 3 dipendents a son ancje 5
colaborazions di buine entitat.

Tal 2006 al sucét un fat che dome cualchi an prime salacor al varés fat siera la SERLING: il
CFL2000, che cui lavors di lematizazion al veve alimentat in percentual une vore impuartante la
ativitat de cooperative al reste blocat par vie che de regjon no rivin finanziaments. Par fortune
aromai la SERLING e je avonde fuarte di no pati nissun traume, anzi, il belan¢ al va indevant a
cressi, ancje se no cul stes ritmi di prime par vie che no si a nancje avonde personal par sta dadr
di dutis lis ativitats. Ae fin dal an il faturat net al & di 100.149,30 e lis faturis a son adiriture 70,
dimostrant che e je la capacitat di sodisfa un grant numar di clients e cun prestazions diviersis e
cuntun servizi flessibil. Tal 2006 a son pardabon fondamentai i lavoradérs dipendents: di fat i
lavors che a vegnin comissionats a son scuasi simpri urgjents, di maniere che pai colaboradors il
lavér al va a cala.

Tal 2007 si viét aromai la pussibilitat di planifica la ativitat de cooperative: e je la pussibilitat
economiche e la volontat di cjapa a vore un cuart dipendent, a timp parzial dal 50%, che al viodi
dome des funzions organizativis e burocratichis, in cheste maniere si puarte indevant une
specializazion des funzions che e permetara di miora ancjemo la cualitat dai servizis e dai prodots
e lis competencis dai lavoradors. | contrats principéi a son confermats e a son altris di gnifs, a
metat dal an il faturat al fas previodi che il 2007 si sierara cuntune cressite ator dal 50%. Te
Sierade si previ6t di cjoli a vore tant che dipendent almancul un altri dipendent.

2. Lis cundizions di lavér te SERLING

Stant che la SERLING e je une cooperative, l'interés de societat al corispuint cun chel dai
socis e si cir simpri di garantl il tratament contratual mior: plui che di cuantitat di bégs in buste paie
(in gjenar i contrats a son dal nivel 4 dal compart dal terziari) si trate di assegnda, a pene dopo de
prove di sis més, un contrat di timp indeterminat e si cir di facilitd la ativitat dai socis lavoradoérs
cun flessibilitat di oraris e autogjestion dal lavor.



3. Ativitats principéls de Serling

3.1 Traduzion

La Serling e tire dongje uns dis tradutors in lenghe furlane che a an otigndt certificat tal cors
par tradutdrs cun competencis specifichis in lenghe furlane organizat tal 2000 dal OLF e de
Universitat dai studis di Udin. Doi di chescj socis a an lavorat li de Universitat dal Fridl tant che
docents tal Cors par Tradutors e Interpretis di Gurize, insegnant ancje traduzion tai cjamps
specifics de jurisprudence, de aministrazion e de burocrazie e a an fat part de Comission di
Normalizazion dal Lessic Juridic Aministratif de lenghe furlane des Provinciis di Gurize, Pordenon
e Udin.

Tai ultins agns la Serling e a furnit servizis di traduzion a istituzions e ents tant che:
Universitat dal Fridl, Regjon Autonome Fridl Vignesie Julie, Provincie di Udin, Provincie di Gurize,
Comun di Udin, Comun di Tavagna, Comun di Gonars, ASS 3, ASS 4, ASS5 e v.i..

Tal 2005 il volum aprossimatif di traduzions al & stat di 3.150 cartelis editoridls di 1800 batudis; tal
2006 di 3.500 cartelis.

3.2 Insegnament

La Serling e organize cors di plui nivei cun material didatic propri sperimentét e perfezionat
dilunc dai agns.

La ufierte di cors de bande de Serling pal solit e previt: cors par principiants assoldts, cors
par fals principiants, cors di alfabetizazion, cors avanzéts, cors di scriture creative, cors par
operadors linguistics, conferencis specifichis. Cun di plui altris formulis di cors a puedin jessi
concuardadis cun cui che al domande il servizi.

Tai ultins agns la Serling e a furnit servizis di insegnament a istituzions e a ents tant che:
Societat Filologjiche Furlane, Universitat dai Studis di Udin, Provincie di Gurize, Comun di Paluce,
Comun di Maian, Comun di Cividat, Comun di Tavagna, Comun di Bordan, ASS 5, diviers Istitlts
Comprensifs e direzions didatichis e v.i..

Singui socis de Serling a an ancje tignt cors academics pe Universitat dal FriGl o altris cors
par ents tant che il Consorzi Universitari dal Fridl.

Tal 2005 il volum aprossimatif de ativitat di insegnament al & stat di 800 oris; tal 2006 di
650 oris.

3.3 Lessicografie e linguistiche computazional

| lavoradérs de Serling a an colaborét in grande misure par puarta indevant i progjets di
lessicografie plui impuartants dai ultins agns, in particolar te lematizazion e ancje te elaborazion
informatiche dal Grant Dizionari Bilengal Talian-Furlan dal Centri Fridl Lenghe 2000. In di di vué la
SERLING e a la potenzialitat di pronta pal CFL2000 lis schedis di un 10.000 lemis ad an.

Socis de Serling a son ancje autdrs dal Coretér Ortografic Furlan e dal Dizionari Ortografic
Furlan di Informazion Furlane soc. coop., sedi pe part linguistiche che pe part informatiche.

4. Prospetivis

A son buinis prospetivis di mantigni e di viodi a cressi il volum di lavér e di ocupazion. A
podaran jessi problemis dome se a saran riduzions masse fuartis dai finanziaments pe politiche
linguistiche in pro de lenghe furlane, che a fasaressin 1a al mancul lis pussibilitats di spese dai
clients.

Elements problematics che la SERLING si cjate cumo a son:

- mancjance di une certificazion des competencis linguistichis e di un ricognossiment de

professionalitat;

- mancjance di interés pe cualitat di cierts clients potenziai;

- raritat di personis cu lis competencis che a coventin pes funzion di operadoér linguistic e

duncije dificoltat di reperi personal gnaf di meti sot contrat.

In sostance chescj tré ponts a son une vore leéats tra di I6r: te prespetive de cooperative la
condote pussibile e je ché di & indevant cuntune cressite progressive e prudente, di invisti plui che
si pues tal personél dipendent, gratificantlu e slargjant I'organic, di mantigni e di miora lis



colaborazions cui socis no dipendents e cun altris sogjets, par da elasticitat ae struture, par fa il 16r
interés e par vierzi ancjemo di plui la rét di contats de cooperative.

Te prospetive gjeneral de politiche linguistiche si pense che la presince de SERLING e sedi
un fatér impuartant e une prove che al é pussibil cread puescj di vore cu la lenghe furlane e che la
professionalitat dai operadérs linguistics e je une risorse par dute la societat. Cemdt che si & notat
ancje in altris moments la imposizion di criteris di cualitat e la certificazion uficial des competencis
linguistichis a son elements fondamentai par che la SERLING e puedi disvilupasi e ancje par che
altris struturis de stesse sorte a puedin nassi.

Jugn dal 2007

Sandri Carrozzo
president de
SERLING soc. coop.



